
Հայաստանի Հանրապետության կառավարության «Կորոնավիրուսի տնտեսական հետևանքների չեզոքացման երկրորդ միջոցառման շրջանակում «Տոհմային տավարաբուծության նախագիծ» գյուղատնտեսական կոոպերատիվին վարկի համաֆինանսավորման ձևով  օժանդակություն տրամադրելու մասին» որոշման նախագծի վերաբերյալ շահագրգիռ մարմինների  կողմից ստացված առարկությունների և առաջարկությունների, դրանց ընդունման կամ չընդունման վերաբերյալ

	Առարկության, առաջակության հեղինակը,
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
15.12.2020թ.
N 01/8-1/18595-2020
	Նախագծով նախատեսվում է «Ինեկոբանկ» փակ բաժնետիրական ընկերության կողմից «Տոհմային տավարաբուծության նախագիծ» գյուղատնտեսական կոոպերատիվին (այսուհետ՝ Կոոպերատիվ)  տոհմային տավարաբուծության նպատակով տրամադրվող 30․0 մլն ՀՀ դրամ վարկը համաֆինանսավորել 70 %-ով՝ 21․0 մլն ՀՀ դրամ գումարի չափով, «Կորոնավիրուսի (COVID-19) տնտեսական հետևանքների չեզոքացման երկրորդ միջոցառման շրջանակներում իրականացվող վարկավորում» միջոցառման գումարների հաշվին։ Այս պարագայում լրացուցիչ հիմնավորման կարիք ունի տրամադրվելիք վարկի 30.0 մլն ՀՀ դրամ (որից համաֆինանսավորում՝ 21.0 մլն ՀՀ դրամ) մեծությունը, քանի որ Նախագծի հիմնավորման համաձայն Կոոպերատիվի սեփական ներդրումը կազմելու է 15.0 մլն ՀՀ դրամ, իսկ կենդանիների ձեռքբերման պայմանագրի գինը կազմում է 4.57 մլն ՌԴ ռուբլի (ներկայում՝ մոտավորապես 33.0 մլն ՀՀ դրամ)։ 
	Ընդունվել է ի գիտություն։
Տրվում է պարզաբանում

Կից ներկայացվում է ՀՀ էկոնոմիկայի նախարարության Գյուղական տարածքների տնտեսական զարգացման ԾԻԳ ՊՀ Գյուղական ֆինանսավոր ման կառույցից ստացված «Տոհմային տավարաբուծության նախագիծ» գյուղատնտեսական կոոպերատիվի սեփական ֆինանսական ներդումների չափի և ուղղությունների վերաբերյալ տեղեկանքը։
	

	ՀՀ արդարադատության նախարարություն
21.12.2020թ.

	1.«Կորոնավիրուսի տնտեսական հետևանքների չեզոքացման երկրորդ միջոցառման շրջանակում «Տոհմային տավարաբուծության նախագիծ» գյու-ղատնտեսական կոոպերատիվին վարկի համաֆինանսավորման ձևով օժան-դակություն տրամադրելու մասին» Հայաստանի Հանրապետության կառա-վարության որոշման նախագծի նախաբանը անհրաժեշտ է խմբագրել և հանել Հայաստանի Հանրապետության կառավարության 2020 թվականի մարտի 26-ի N 356-Լ որոշմանը և 2020 թվականի մարտի 31-ի N 416-Լ որոշման N 2 հավելվածի 16-րդ կետին կատարված հղումները և հղում կատարել համապա-տասխան նորմատիվ իրավական ակտին, որով լիազորվում է ընդունել ՀՀ Կառա-վարության սույն որոշումը: Սույն դիտողությունը բխում է «Նորմատիվ իրավական ակտերի մասին» օրենքի 2-րդ հոդվածի 1-ին կետի 6-րդ ենթակետին, համաձայն որի՝ ներքին իրավական ակտ` նորմատիվ իրավական ակտի հիման վրա և դրան համապատասխան ընդունված իրավական ակտ, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: 
	Ընդունվել է, կատարվել է համապատասխան փոփոխություն։
	Նախագծի նախաբանից հանվել է Հայաստանի Հանրապետության կառավարության 2020 թվականի մարտի 26-ի N 356-Լ որոշմանը և 2020 թվականի մարտի 31-ի N 416-Լ որոշման N 2 հավելվածի 16-րդ կետին կատարված հղումները և հղում է կատարվել Հայաստանի Հանրապետության սահմանա-դրության 146-րդ հոդվածի 4-րդ մասին։

	
	[bookmark: _GoBack]2. Նախագծի 1-ին կետում նշվում է, որ Հայաստանի Հանրապետության կառա-վարությունը որոշում է «Ինեկոբանկ» փակ բաժնետիրական ընկերության կողմից «Տոհմային տավարաբուծության նախա-գիծ» գյուղատնտեսական կոոպերատիվին տոհմային տավարաբուծության նպատակով տրամադրվող 30․0 մլն դրամ վարկը համաֆինանսավորել 70 %-ով՝ 21․0 մլն դրամ գումարի չափով՝ «Կորոնավիրուսի (COVID-19) տնտեսական հետևանքների չեզոքացման երկրորդ միջոցառման շրջանակներում իրականացվող վարկավորում» միջոցառման գումարների հաշվին։ Սույն կետում անհրաժեշտ է հստակ նշել, թե ում կողմից է իրականացվելու համաֆինանսավորումը:
	Ընդունվել է, կատարվել է համապատասխան փոփոխություն։
	Նախագծի 1-ին կետը լրացվել է «Հայաստանի Հանրապետության պետական բյուջեով նախատես-ված» բառերով։



